ՀԻՄՆԱՎՈՐՈւՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ և ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»    ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

1. Անհրաժեշտությունը
Նախագծի ընդունումը պայմանավորված է մի շարք ծրագրերի բնականոն ընթացքների ապահովման անհրաժեշտությամբ.

        2․  Ընթացիկ իրավիճակը և խնդիրները․
     «Գյումրու քաղաքային ճանապարհներ» վարկային և դրամաշնորհային ծրագրի շրջանակներում ս./թ. մարտի 13-ին կնքված «Ծրագրի իրականացման աջակցության» 1,695,648 եվրո արժեքով խորհրդատվության պայմանագրի hատուկ դրույթների 7.5 ենթաբաժնի դրույթների համաձայն` պայմանագրի մեկնարկը և ռեսուրսների մոբիլիզացիան անխափան կերպով կազմակերպելու նպատակով, նախատեսվում է խորհրհդատուին տրամադրել պայմանագրի ընդհանուր արժեքի 12.5% չափով կանխավճար՝ 211,956 եվրո, առանց ԱԱՀ։ 
  Պայմանագրի շրջանակներում խորհրդատուից ստացվելու են նախագծանախահաշվային փաստաթղթեր, շինաշխատանքների տեխնիկական հսկողության ծառայություններ, ճանապարհային անվտանգության, շրջակա միջավայրի և սոցիալական ազդեցությունների գնահատման հաշվետվություններ և կապալի պայմանագրերի կնքման նպատակով պատրաստվող մրցութային և գնման փաթեթներ։     
Պայմանավորված վերոգրյալով, նախատեսվում է կանխավճարի վճարումը կատարել 1157/12016 և 1157/12031 միջոցառումների շրջանակներում։
      1157․«Քաղաքային զարգացում» ծրագրի շրջանակներում նախատեսվում է՝
   1157/12016 «Վերակառուցման և զարգացման եվրոպական բանկի աջակցությամբ իրականացվող Գյումրու քաղաքային ճանապարհների տեխնիկական համագործակցության   դրամաշնորհային ծրագիր» միջոցառում․
Ծրագրի իրականացման աջակցության խորհրդատվության պայմանագրի ստորագրմամբ, որոշակի է դարձել պայմանագրի շրջանակներում պայմանագրի արժեքի 12.5%-ի չափով կանխավճարի տրամադրման և ներկայացվող փաստաթղթերի պատրաստման և կատարման ենթակա վճարումների ժամանակացույցերը, որի արդյունքում անհրաժեշտ է դրամաշնորհային միջոցներն ավելացնել 78,734.4 հազար դրամով, իսկ պետական համաֆինանսավորման միջոցներն ավելացնել 9,460.9 հազար դրամով։
   1157/12017 -  «Վերակառուցման և զարգացման եվրոպական բանկի աջակցությամբ իրականացվող Գյումրու քաղաքային ճանապարհների  ծրագիր»․ պայմանավորված Ծրագրի իրականացման աջակցության խորհրդատվության պայմանագրի ստորագրմամբ որոշակի է դարձել պայմանագրով սահմանված  նախագծանախահաշվային փաստաթղթերի  և ընտրված փողոցների համար կազմակերպվող մրցութային և գնման փաթեթների պատրաստման ժամանակացույցերը, ինչից պարզ է դարձել, որ 2026թ.-ին կապալի պայմանագրեր չեն կնքվի և հետևաբար վճարումներ չեն արվի, ուստի անհրաժեշտ է միջոցառման վարկային միջոցներից նվազեցնել՝ 1,210,808․0 հազար դրամ, համաֆինանսավորման միջոցներից՝ 242,157․2 հազար դրամ։
   1157/12018 -  «Վերակառուցման և զարգացման եվրոպական բանկի աջակցությամբ իրականացվող Գյումրու քաղաքային ճանապարհների դրամաշնորհային ծրագիր (Տրանշ Ա, Բ, Գ)»․ պայմանավորված Ծրագրի իրականացման աջակցության խորհրդատվության պայմանագրի ստորագրմամբ որոշակի է դարձել Ծրագրի իրականացման աջակցության խորհրդատվության պայմանագրով սահմանված  նախագծանախահաշվային փաստաթղթերի և ընտրված փողոցների համար կազմակերպվող մրցութային և գնման փաթեթների պատրաստման ժամանակացույցերը, ինչից պարզ է դարձել, որ 2026թ.-ին կապալի պայմանագրեր չեն կնքվի և հետևաբար վճարումներ չեն արվի, ուստի անհրաժեշտ է միջոցառման դրամաշնորհային միջոցներից նվազեցնել՝ 377,905․6 հազար դրամ, համաֆինանսավորման միջոցներից՝ 75,580․2 հազար դրամ։
   1157/12031 -   «Վերակառուցման և զարգացման եվրոպական բանկի աջակցությամբ իրականացվող Գյումրու քաղաքային ճանապարհների տեխնիկական համագործակցության դրամաշնորհային ծրագրի շրջանակներում ճանապարհների վերակառուցման և փողոցների լուսավորության արդիականացում»	Պայմանավորված Ծրագրի իրականացման աջակցության խորհրդատվության պայմանագրի ստորագրմամբ, որոշակի է դարձել պայմանագրի շրջանակներում պայմանագրի արժեքի 12.5%-ի չափով կանխավճարի տրամադրման և ներկայացվող փաստաթղթերի պատրաստման և կատարման ենթակա վճարումների ժամանակացույցերը, ուստի անհրաժեշտ է միջոցառման «Շենքերի և շինությունների շրարարություն» հոդվածի դրամաշնորհային միջոցներ ավելացնել 44,366․5 հազար դրամով, իսկ համաֆինանսավորման միջոցները նվազեցնել 2,682․5 հազար դրամով, «Ոչ նյութական  հիմնական միջոցներ» տնտեսագիտական դասակարգման հոդածի  դրամաշնորհային միջոցները նվազեցնել 15,962․7 հազար դրամով, իսկ համաֆինանսավորման միջոցները 3,193․4 հազար դրամով, միաժամանակ առաջարկվում է «Նախագծահետազոտական ծախսեր» հոդվածի համաֆինասավորման միջոցներն ավելացնել 18,836․1 հազար դրամով, իսկ համաֆինասավորման միջոցները 3,767․2 հազար դրամով։   
    Միաժամանակ հայտնում ենք, որ 2026թ.-ին խորհրդատուից նախատեսվում է ստանալ մանրամասն նախագծանախահաշվային փաստաթղթեր և մեկնարկի, ճանապարհային անվտանգության և շրջակա միջավայրի և սոցիալական ազդեցությունների գնահատման հաշվետվություններ։ Շինաշխատանքների մեկնարկը ակնկալվում է 2027թ.-ի սկզբին, ինչին զուգընթաց կիրականացվեն տեխնիկական հսկողության ծառայությունները։
   1157/12032 -   «Վերակառուցման և զարգացման եվրոպական բանկի աջակցությամբ իրականացվող Գյումրու քաղաքային ճանապարհների տեխնիկական համագործակցության վարկային ծրագիր» պայմանավորված Ծրագրի իրականացման աջակցության խորհրդատվության պայմանագրի ստորագրմամբ որոշակի է դարձել պայմանագրով սահմանված  նախագծանախահաշվային փաստաթղթերի  և ընտրված փողոցների համար կազմակերպվող մրցութային և գնման փաթեթների պատրաստման ժամանակացույցերը, ինչից պարզ է դարձել, որ 2026թ.-ին կապալի պայմանագրեր չեն կնքվի և հետևաբար վճարումներ չեն արվի, ուստի անհրաժեշտ է միջոցառման վարկային միջոցներից նվազեցնել՝ 138,267․9 հազար դրամ, համաֆինանսավորման միջոցներից՝ 27,652․7 հազար դրամ։ Հարկ է նշել նաև, որ 2026 թվականի ընթացքում միջոցառման գծով լրացուցիչ գումարի պահանջի անհրաժեշտություն չի առաջանա։
            1049․«Ճանապարհային ցանցի բարելավում» ծրագրի շրջանակներում նախատեսվում է՝
     1049-11007 «Ասիական զարգացման բանկի աջակցությամբ իրականացվող Հայաստան-Վրաստան սահմանային տարածաշրջանային ճանապարհի (Մ6 Վանաձոր-Բագրատաշեն) բարելավման ծրագրի համակարգում և կառավարում» միջոցառման  «Հայաստան–Վրաստան սահմանային տարածաշրջանային ճանապարհի (Մ6 Վանաձոր–Բագրատաշեն) բարելավման ծրագիր» վարկային համաձայնագրի հասանելիության ժամկետը ավարտվել է դեկտեմբերի 31-ին, մինչդեռ սահմանված է վճարումների իրականացման թույլատրելի ժամանակահատված, որը ԱԶԲ-ի համաձայնությամբ երկարացվում է մինչև հունիսի 30-ը։ Հաշվի առնելով, որ 2026 թվականի բյուջետային հայտի ներկայացումից հետո կատարվել է Ծրագրի ֆինանսական աուդիտի պայմանագրի փոփոխություն, որով պայմանագրի գործողության ժամկետը երկարաձգվել է՝ ներառելով վճարուների իրականացման թույլատրելի, որի արդյունքում վերանայվել է պայմանագրային գումարը, արդյունքում առաջարկվում է միջոցառման  «Այլ ծախսեր» հոդվածի վարկային միջոցերն ավելացնել 420․0 հազար դրամով, իսկ համաֆինանսավորման միջոցներն 84․0 հազար  դրամով։ Սույն փոփոխությունները ազդեցություն չեն ունենում միջոցառումների արդյունքային ցուցանիշների վրա:
    1049-21006 «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 2» միջոցառման մասով առաջարկվում է «նախագծահետազոտական ծախսեր» տնտեսագիտական դասակարգման հոդվածի համաֆինանսավորման միջոցներն ավելացնել 180,000․0 հազար դրամով, քանի որ ընթացիկ երկու ճանապարահատվածների մասով շինարարությունը գտնվում է հետերաշխիքային շրջանում, բացի այդ տեխնիկական վերահսկողը վերահսկողություն է իրականացնելու, ինչպես հետերշխիքային ժամանակահատվածում գտնվող աշխատանքների, այնպես էլ մնացորդային աշխատանքների նկատմամբ։ «- Շենքերի և շինությունների շինարարություն» հոդվածի համաֆինասավորման մասն առաջարկվում է ավելացնլ 148,037․9 հազար դրամով, քանի որ Տրանշ 2-ի 8կմ  և 34կմ հատվածներում առկա են մնացորդային աշխատանքներ, ինչպես նաև ծավալների փոփոխության արդյունքում առաջացած աշխատանքներ։
  Միաժամանակ հայտնում ենք, որ միջոցառման արդյունքային ցուցանիշներում փոփոխություն կատարելու անհրաժեշտությունը բացակայում է։
  1049-21009․ «Եվրոպական ներդրումային բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 3» միջոցառում․ առաջարկվում է համաֆինանսավորման միջոցներն ավելացնել 9,916․0 հազար դրամով, իսկ վարկային միջոցները 48,580․0 հազար դրամով, առկա պարտավորությունների մարման նպատակով։
  1049-21026․«Ասիական Զարգացման Բանկի աջակցությամբ իրականացվող «Դիմակայուն և ներառական ճանապարհային հատվածի բարելավման ծրագիր», Սիսիան-Քաջարան Հյուսիսային հատվածի կառուցում»միջոցառում․
   Հյուսիս-հարավ ճանապարհային միջանցքի ներդրումային ծրագիր - Տրանշ 4-ի շրջանակներում Մ-2 միջպետական նշանակության ավտոմոբիլային ճանապարհի մաս հանդիսացող Սիսիան - Քաջարան ճանապարհահատվածի կառուցման ծրագրի (այսուհետ՝ Ծրագիր) շրջանակներում ձեռք է բերվելու խորհրդատվական ծառայությունների պայմանագրեր՝ ՀՕՏԾ շրջանակներում ազդակիր հողամասերի չափագրման, հետազոտության, գույքագրման և գնահատման համար, ինչպես նաև փաթեթների մեջ առկա թերությունները շտկելու նպատակով, ինչը հնարավորություն կտա շարունակել հողերի օտարման և փոխհատուցման գործընթացը՝ ՀՀ օրենսդրությանը համապատասխան, ինչպես նաև ապահովելու ընդհանուր Ծրագրի անխափան մեկնարկը և իրականացումը։ Հարկ է նշել, որ աշխատանքների մի մասը իրականացվել է 2025 թվականի դեկտեմբերին, մնացածը տեղափոխվել է 2026 թվական։ Ելնելով վերոգրյալից անհրաժեշտ է միջոցառման համաֆինանսավորման միջոցներն ավելացնել 50,000․0 հազար դրամով։
  1004-12002 «Գերմանիայի զարգացման բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման փուլ 1 ծրագրով Ջրաձոր գյուղի վերաբնակեցման համար ենթակառուցվածքների և բնակելի տների կառուցում»  միջոցառման շրջանակներում նախատեսվում է Ջրաձոր գյուղի վերաբնակեցման համար ենթակառուցվածքների և բնակելի տների կառուցման շինարարական աշխատանքների իրականացում՝ Կապսի ջրամբարի և օժանդակ կառուցվածքների կառուցման նպատակով։ Քանի որ Կապսի ջրամբարի կառուցման աշխատանքների իրականացման ընթացքում բազմիցս խախտվել են պայմանագրային գրաֆիկով ամրագրված աշխատանքային ժամկետները և աշխատանքներն իրականացվել են նվազ արտադրողականությամբ, 2026 թվականի փետրվարի 2-ից դադարեցվել է Կապսի ջրամբարի և օժանդակ կառուցվածքների կառուցման կապալի պայմանագիրը։ Արդյունքում՝ այս պահին սառեցվել են նաև Ջրաձոր գյուղի վերաբնակեցման համար ենթակառուցվածքների/բնակելի տների կառուցման հետ առնչվող բոլոր նախապատրաստական աշխատանքները, ուստի հնարավոր է  միջոցառումից նվազեցնել 50,000․0 հազար դրամ։ 
  1072 «Ջրամատակարարաման և ջրահեռացման բարելավում» ծրագրի
1072-12001 «Գերմանիայի զարգացման և Եվրոպական միության հարևանության ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների դրամաշնորհային ծրագիր` երրորդ փուլ» միջոցառման շրջանակներում առաջարկվում է միայն առաջին կիսամյակում դրամաշնորհային միջոցներն նվազեցնել  53,772․8 հազար դրամով, ինն ամսում և տարում վերկանգնելու պայմանով։ 
[bookmark: _GoBack]  1232 «Էներգաարդյունավետության ծրագիր» ծրագրի․
1232-12001 «Եվրոպական ներդրումային բանկի աջակցությամբ իրականացվող Երևանի էներգաարդյունավետության ծրագրի երկրորդ փուլ (մանկապարտեզների և այլ հանրային շենքերի էներգարդյունավետվության բարելավում)» միջոցառման շրջանակներում առաջարկվում է առաջին կիսամյակում և ինն ամիսում  համաֆինանսավորման միջոցներն նվազեցնել 150,000․0 հազար դրամով, տարում վերկանգնելու պայմանով։ 
    Միաժամանակ  հայտնում ենք, որ ՀՀ կառավարության որոշման նախագիծը մշակվել է՝ 04․12․2025 թվականի թիվ 1761-Ն որոշման 38-րդ կետի 3-րդ ենթակետի նկատառմամբ՝ համաֆինանսավորման միջոցները ուղղվում են ՀՀ կառավարության պահուստային ֆոնդ/և ապա վերաբաշխվում/, համապատասխանաբար վարկային և դրամաշնորհային միջոցները ևս նվազեցվում են։ 


3․Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից։
4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտները կնվազեն 251,931.3 հազար դրամով, իսկ ծախսերը 1,552,007.2 հազար դրամով։
5. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
6. Ակնկալվող արդյունք
Նախագծի ընդունմամբ կապահովվի  ՀՀ տարածքային կառավարման և ենթակառուցվածքների նախարարության կողմից իրականացվող մի շարք ծրագրերով նախատեսված միջոցառումների բնականոն ընթացքը։
7.Կապը ռազմավարական փաստաթղթերի հետ.
Սույն նախագծի ընդունումը կնպաստի ՀՀ կառավարության 2021-2026թթ. ծրագրի 3-րդ բաժնի 3.2 կետով նախատեսված ճանապարհաշինության զարգացման ոլորտում ՀՀ կառավարության ռազմավարական խնդիրների իրագործմանը։
